
نے انُ ہیروز کی معاونت کے لیے قانون سازی پر دستخط   HOCHULسابق فوجیوں کے دن کے اعزاز میں گورنر 
  کیے ہیں جنہوں نے ہمارے ملک کے لیے خدمات انجام دی ہیں

  
  معذور سابق فوجیوں کو روزگار کے مواقع سے متعلق نوٹس فراہم کرتی ہے S2623A/A4751Aقانون سازی 

  
ایک ایسا طریقۂ کار قائم کرتی ہے جس کا مقصد یہ ہے کہ سابق فوجیوں کو حاصل  S8150/A8476قانون سازی 

  وظائف کا تحفظ یقینی بنایا جائے
  

  نیو یارک کی ریاست کو ایک پرپل ہارٹ اسٹیٹ کے طور پر نامزد کرتی ہے S1889/A29قانون سازی 
  
  

)کیتھی ہوکل( نے آج اسُ قانون سازی پر روشنی ڈالی   Kathy Hochulسابق فوجیوں کے دن کے اعزاز میں، گورنر 
ہے جس پر انہوں نے حال ہی میں دستخط کیے ہیں، تاکہ نیو یارک کے سابق فوجیوں کی خدمات اور قربانیوں کے  

اعتراف میں ریاست کی ستائش کا اظہار کیا جا سکے۔ قانون سازی کے اس پیکیج کے تحت ریاست نیو یارک کو ایک  
( قرار دیا گیا ہے، جبکہ معذور سابق فوجیوں کے لیے روزگار کے مواقع Purple Heart Stateاسٹیٹ )پرپل ہارٹ 

  میں توسیع کی گئی ہے اور سابق فوجیوں کو حاصل وظائف کا تحفظ یقینی بنایا گیا ہے۔
  

"ہمارے سابق فوجیوں اور سروس ممبران نے ہمارے ملک اور ہماری آزادیوں کے تحفظ کے لیے قدم بڑھانے کا بے 
"قانون سازی کے اس پیکیج پر دستخط کرنے سے اس بات کو   )ہوکل( نے کہا۔ Hochulگورنر لوث فیصلہ کیا ہے،" 

یقینی بنایا گیا ہے کہ جنہوں نے ہمارے ملک کی خدمت کی ہے، انہیں روزگار اور وظائف کے حصول میں قدرے کم  
  رکاوٹوں کا سامنا کرنا پڑے اور ہمارے ملک کے لیے انُ کے عزم کا مناسب احترام کیا جائے۔" 

  
 New York State Department ofریاست نیو یارک کے محکمہ برائے سابق فوجیوں کی خدمات )

Veterans’ Services کی کمشنر )Viviana M. DeCohen  ،یہ اقدامات اس )ویویانا ایم ڈی کوہن( نے کہا"
وعدے کو مضبوط بناتے ہیں جو ہم ہر اسُ شخص سے کرتے ہیں جس نے ہمارے ملک کی وردی پہنی ہو: کہ ان کی  
خدمت کا احترام کیا جائے گا، ان کے وظائف کا تحفظ کیا جائے گا، اور شہری زندگی میں ان کے مواقع کم نہیں بلکہ 

بامعنی روزگار کے راستے وسیع کرتے ہوئے، حاصل کردہ وظائف  بڑھائے جائیں گے۔ معذور سابق فوجیوں کے لیے
کے تحفظ کے ذریعے، اور ہمارے بہادر پرپل ہارٹ ہیروز کو باضابطہ طور پر سراہتے ہوئے، نیو یارک ایک بار پھر  

)ہوکل( کے  Hochulیہ ثابت کر رہا ہے کہ شکرگزاری کو عملی اقدامات کے ساتھ جوڑنا ضروری ہے۔ ہم گورنر 
غیر متزلزل ساتھ پر اور ایسی پالیسیوں کی وکالت پر ان کے شکر گزار ہیں جو وقار کو برقرار رکھتی ہیں، خدمات 
انجام دینے والوں کا تحفظ کرتی ہیں، اور ہماری ریاست کے ہر سابق فوجی اور فوجی خاندان کے لیے اس بات کو 

  ہو اور انہیں بااختیار بنایا جا رہا ہو۔" یقینی بناتی ہیں کہ ان کی معاونت کی جا رہی 
  

 Civilکے تحت، سول سروس کمیشن ) c-55( کے سیکشن Civil Service Lawفی الوقت، سول سروس قانون )
Service Commission عہدوں کو اہل قرار دے سکتا ہے،   500( معذور سابق فوجیوں کے لیے زیادہ سے زیادہ

کا مقصد معذور سابق فوجیوں کے لیے   S2623A/A4751Aقانون سازی جن میں سے بیشتر اس وقت خالی ہیں۔ 
روزگار کے مواقع کی دستیابی سے متعلق آگاہی میں اضافہ کرنا ہے، جس کے تحت محکمہ برائے سابق فوجیوں کی  



خدمات کو آن لائن پلیٹ فارمز پر روزگار کے مواقع سے متعلق معلومات کو وسیع پیمانے پر شیئر کرنے کا تقاضا کیا  
گیا ہے۔ یہ بل مقامی سابق فوجی سروس ایجنسیوں سے بھی اس بات کا تقاضا کرتا ہے کہ سابق فوجیوں کو سول 

  کے تحت ملازمتوں کی دستیابی کے بارے میں آگاہ کیا جائے۔ c-55سروس قانون کے سیکشن 

  
"میں انُ افراد کے حوصلے سے بڑھ کر کسی بھی  )جینیفر راجکمار( نے کہا،  Jenifer Rajkumarرکن اسمبلی 

چیز کا احترام نہیں کرتی جنہوں نے ہمارے ملک کے لیے اپنی جانیں داؤ پر لگائی ہیں۔ اسی لیے میں نے اپنے بِل کے  
لیے جدوجہد کی ہے جسے آج دستخط کرتے ہوئے قانون کی شکل دی گئی ہے تاکہ انُ معذور سابق فوجیوں کے لیے  

وازے کھولے جا سکیں جنہوں نے ہماری آزادی کا دفاع کیا۔ نیو یارک کے ہر پانچ میں سے ایک سابق  مواقع کے در
سے زائد ہیروز ہیں، جو اب بہتر   120,000فوجی سروس سے متعلق معذوری کے ساتھ زندگی گزار رہا ہے یعنی 

روز کو روزگار اور معاشی استحکام ملازمتوں اور معاشی مواقع تک زیادہ رسائی حاصل کر سکیں گے۔ یہ قانون انُ ہی
سے جوڑنے میں نیو یارک کو قومی سطح پر ایک رہنما ریاست بناتا ہے۔ اس سابق فوجیوں کے دن، ہم اپنے اس عزم  
کی تجدید کرتے ہیں کہ ہر سابق فوجی کے لیے اس موقع، وقار اور معاونت کی فراہمی یقینی بنائی جائے جس کے وہ 

  دار ہیں۔" اپنی خدمت کے ذریعے حق 
  

ایک ایسا طریقۂ کار قائم کرتی ہے جس کا مقصد سابق فوجیوں کو ملنے والے وظائف   S8150/A8476قانون سازی 
کے تحفظ کو یقینی بنانا ہے۔ پینشن چوری اور دیگر وظائف کا غبن، عرصۂ طویل سے سابق فوجیوں کے طبقے کو  

ئندوں سے محفوظ  درپیش ایک مسئلہ رہا ہے۔ یہ قانون سازی سابق فوجیوں کو دھوکہ دہی اور غیر تصدیق شدہ نما
تک کے دیوانی جرمانے نفاذ کرتی ہے؛ کسی سابق فوجی کی  $10,000رکھتی ہے؛ خلاف ورزی کی صورت میں 

 'Veteransکا سنگین جرم قرار دیتی ہے؛ اور ایک ویٹرنز سروسز فنڈ ) Aغیر تصدیق شدہ نمائندگی کو کلاس 
Services Fund قائم کرتی ہے، جو اس قانون کی خلاف ورزیوں پر وصول کیے گئے تمام دیوانی جرمانوں پر )

مشتمل ہو گا۔ یہ فنڈ انُ تصدیق شدہ سابق فوجی سروس تنظیموں کو گرانٹس دینے کے لیے استعمال کیا جائے گا جو  
  یں۔سابق فوجیوں کو وظائف کے دعوے تیار کرنے اور پیش کرنے میں مدد فراہم کرتی ہ

  
"ریاست نیو یارک کی اسمبلی کی سابق فوجیوں کے امور کی  )اسٹیو اسٹرن( نے کہا،  Steve Sternرکن اسمبلی 

)ہوکل( کا شکریہ ادا  Hochul( کے چیئرمین کے طور پر، میں گورنر Veterans’ Affairs Committeeکمیٹی )
کرتا ہوں کہ انہوں نے میرے بل پر دستخط کیے جو انُ برُے عناصر سے سابق فوجیوں کو تحفظ فراہم کرتا ہے جو 

( کی United States Department of Veterans Affairsامریکہ کے محکمہ برائے سابق فوجیوں کے امور )
باقاعدہ منظوری کے بغیر خدمات کے عوض ناجائز ادائیگیاں حاصل کرنے کی کوشش کرتے ہیں۔ گورننگ انَ اکریڈیٹڈ 

  VA (Governing Unaccredited Representatives Defrauding, GUARDریپریزنٹیٹوز ڈی فراڈنگ )
وظائف کا ایکٹ انُ افراد اور اداروں کے لیے سخت سزاؤں میں اضافہ کرے گا جو وفاقی اور ریاستی قانون کی خلاف  

ورزی کرتے ہیں، اور اس بات کو یقینی بنائے گا کہ وہ بہادر مرد و خواتین دھوکے بازوں کے ہاتھوں نقصان نہ اٹھائیں 
  چھ قربان کیا ہے۔" جنہوں نے ہمارے عظیم ملک کے تحفظ کے لیے بہت ک

  
ریاست نیو یارک کو پرپل ہارٹ اسٹیٹ کے طور پر نامزد کرتی ہے، تاکہ سابق جنگی  S1889/A29قانون سازی 

فوجیوں کو انُ کی خدمات اور ملک اور ریاست نیو یارک کے لیے دی گئی قربانیوں کے اعتراف میں خراجِ تحسین  
  پیش کیا جا سکے۔

  
"امریکی انقلاب سے لے کر اب تک، امپائر اسٹیٹ نے  )جیکب ایشبی( نے کہا،  Jacob Asbhyریاستی سینیٹر 

ہمارے ملک کے فوجی امور میں ایک مرکزی کردار ادا کیا ہے۔ نیو یارک کو باضابطہ طور پر ایک پرپل ہارٹ اسٹیٹ 
قرار دے کر، ہم انُ مردوں اور عورتوں کے حوصلے کو سراہنے کے نئے مواقع پیدا کر رہے ہیں جنہوں نے مسلسل 

)میکڈونلڈ( اور اسمبلی کے رکن  McDonaldقربانی کا اعلیٰ معیار قائم کیا ہے۔ میں رکن اسمبلی  خدمت اور
Bendett   بینڈیٹ( کا شکر گزار ہوں جنہوں نے اس بل کو گورنر کے دستخط کے مرحلے تک پہنچانے کے لیے(

انتھک کوشش کی ہے، اور میں بے حد ستائش کرتا ہوں کہ گورنر نے اسے سابق فوجیوں کے دن سے پہلے قانون کی  
  شکل دی ہے۔ سب سے بڑھ کر، میں نیو یارک کے پرپل ہارٹ ہیروز سے متاثر ہوں۔" 

  



"مجھے فخر ہے کہ میں نے اس قانون )جان ٹی میکڈونلڈ( نے کہا،   John T. McDonald III, RPhرکن اسمبلی 
سازی کو اسپانسر کیا جس کے تحت نیو یارک کو پرپل ہارٹ اسٹیٹ قرار دیا گیا ہے تاکہ نیو یارک کے شہری ہونے  

ملین پرپل ہارٹ وصول کنندگان کی قربانی اور بہادری پر اجتماعی طور   1.8کے ناطے، ہم اپنے ملک بھر کے تقریباً 
کر سکیں۔ اس اہم بل پر دستخط کرنے اور ہمارے سابق فوجیوں کے لیے اپنی مستقل حمایت جاری  پر اپنا اظہارِ تشکر

  )ہوکل( کا شکریہ ادا کرتا ہوں۔"  Hochulرکھنے پر، میں گورنر 
  

"ہمیں اپنے سابق فوجیوں کو صرف سابق فوجیوں کے دن پر ہی  )ڈین اسٹیک( نے کہا، Dan Stecریاستی سینیٹر 
نہیں، بلکہ ہر روز سراہنا چاہیئے اور ان کی معاونت کرنی چاہیئے۔ بِلز کے اس پیکیج پر دستخط کر کے اسے قانون 

بڑا   میں شامل کرنا، ہمارے ملک کی خدمت انجام دینے والے افراد کی زندگی کے معیار کو بہتر بنانے کی سمت ایک
قدم ہے جس پیکیج کے تحت نیو یارک کو پرپل ہارٹ اسٹیٹ قرار دیا گیا ہے، معذور سابق فوجیوں کے لیے روزگار  

کے مواقع میں توسیع، اور سابق فوجیوں کو حاصل وظائف کے تحفظ جیسے اقدامات شامل ہیں۔ ہم اپنے سروس ممبران 
چکایا نہیں جا سکتا۔ لیکن یہ نئے قوانین اس بات کو یقینی  کے احسان مند ہیں، اور ان کے اس احسان کا بدلہ کبھی 

بنانے میں مدد دیتے ہیں کہ ریاست نیو یارک کے سابق فوجیوں کو وہ معاونت اور وسائل حاصل ہوں جو ان کی  
  قربانیوں کے صلے میں ان کا حق ہے۔" 

  
 United States"امریکی میرین کور ) . )جیمز سینڈرز( نے کہا، James Sanders Jrریاستی سینیٹر 

Marine Corps میں فخر کے ساتھ بذاتِ خود خدمات انجام دینے والے ایک سابق فوجی کی حیثیت سے، سابق )
فوجیوں کا دن وہ موقع ہے جب ہم انُ تمام افراد کو خراجِ تحسین پیش کرتے ہیں جنہوں نے امریکی فوج کے کسی  

یوی، ایئر فورس، اسپیس فورس شعبے میں خدمات انجام دی ہیں )امریکی فوج کے چھ شعبوں میں آرمی، میرین کور، ن
اور کوسٹ گارڈ شامل ہیں( تاکہ ان آزادیوں کا دفاع کیا جا سکے جن سے ہم سب لطف اندوز ہوتے ہیں۔ میں گورنر  

Kathy Hochul  کیتھی ہوکل( کا شکریہ ادا کرنا چاہتا ہوں کہ انہوں نے ان بِلز پر دستخط کرتے ہوئے انہیں قانون کا(
  حصہ بنایا ہے جو ہمارے مستحق سابق فوجیوں کی زندگیاں بہتر بنائیں گے۔" 

  
"ہمارے سابق فوجی اور وہ افراد جو اس وقت  )اپریل این ایم باسکن( نے کہا،  April N.M. Baskinریاستی سینیٹر 

حاضر سروس خدمات انجام دے رہے ہیں، مجھے ہر روز مزید محنت کرنے کی ترغیب دیتے ہیں تاکہ ان بے غرض 
امریکی شہریوں کو خراجِ تحسین پیش کر سکوں۔ کسی بھی سابق فوجی کو رہائش، نگہداشتِ صحت یا روزگار میں 

'آپ کی خدمت کا شکریہ' شاید معمول کا ایک جملہ  ی کا سامنا نہیں کرنا چاہیئے۔امداد حاصل کرنے میں دشوار
محسوس ہوتا ہے، لیکن اس جملے میں موجود جذبات ہمارے دل کی گہرائیوں سے ابُھرنے والی سچی شکرگزاری پر  

  مبنی ہیں۔" 
  

"ہمارے سابق فوجیوں نے جذبے اور قربانی )ماریان بٹنشون( نے کہا،  Marianne Buttenschonرکن اسمبلی 
کے ساتھ ہمارے ملک کی خدمت کی ہے۔ اب یہ ناگزیر امر ہے کہ ہم ان کی اس خدمت کا احترام کرتے ہوئے انہیں وہ 
ریاستی وسائل اور معاونت فراہم کریں جو ان کے مستقبل کی کامیابی کے لیے ضروری ہیں۔ آج سابق فوجیوں کا دن تو 

ہماری ریاست کے ہیروز کے لیے ہماری شکرگزاری اس دن کے علاوہ بھی پیش کی جاتی رہے گی، ہو گا، لیکن 
میرے لیے تو ہر دن ہی سابق فوجیوں کا دن ہے۔ میں گورنر کا شکریہ ادا کرنا چاہتی ہوں کہ انہوں نے ہمارے سابق  

  فوجیوں کی معاونت کے لیے اس قانون سازی پر دستخط کیے ہیں۔" 
  

"ریاست نیو یارک کی اسمبلی کی سابق فوجیوں  )کرسٹوفر ایچس( نے کہا،  Christopher Eachusرکن اسمبلی 
 National Purple Heartکے امور کی کمیٹی کے چیئرمین اور نیو وِنڈسر میں نیشنل پرپل ہارٹ ہال آف فیم )

Hall of Fame in New Windsor کے اسمبلی نمائندے کے طور پر، میں فخر کے ساتھ سابق فوجیوں کے دن )
کے قانون سازی پیکیج پر دستخط کرنے کا جشن منا رہا ہوں۔ یہ نئے قوانین، معذور سابق فوجیوں کے لیے مواقع میں  

رک کو توسیع کریں گے، ہمارے سابق فوجیوں کے وظائف کو شرمناک چوروں سے محفوظ رکھیں گے، اور نیو یا
پرپل ہارٹ اسٹیٹ قرار دے کر ان کا باقاعدہ طور پر احترام کریں گے۔ ہم اپنے سابق فوجیوں کا قرض کبھی مکمل  

)ہوکل( اور قانون ساز ادارے میں اپنے ساتھیوں کی بدولت ہم اس  Hochulطور پر ادا نہیں کر سکتے، لیکن گورنر 
  بات کو یقینی بنا سکتے ہیں کہ نیو یارک انُہیں وہ احترام دینے میں رہنمائی کرتا رہے جس کے وہ حقدار ہیں۔" 

  



"سابق فوجیوں کے امور کی اسمبلی کمیٹی  )پاؤلا ایلین کے( نے کہا،  Paula Elaine Kayرکن اسمبلی 
(Assembly Committee on Veterans' Affairs کی رکن کے طور پر، مجھے فخر ہے کہ میں سولیوان اور )

اورنج کاؤنٹیز اور ریاست نیو یارک بھر کے سابق فوجیوں کے ساتھ کھڑی ہوں۔ ہمارے سابق فوجی ہر چیز میں بہترین 
یں کے حقدار ہیں، اور آج ہم اس سمت میں ایک مثبت قدم اٹھا رہے ہیں تاکہ اس بات کو یقینی بنایا جا سکے کہ انہ

شہری زندگی میں کامیابی کے تمام مواقع میسر ہوں۔ میں چاہتی ہوں کہ ہر وہ فرد جس نے اس ملک کی خدمت کی ہے،  
وہ برسرِ روزگار ہو، محفوظ ہو، اور اس کی ستائش کی جائے۔ ہمیں ابھی ایک طویل سفر طے کرنا ہے، لیکن آج ہم  

)ہوکل( کا شکریہ ادا کرتی ہوں کہ   Hochulہیں۔ میں گورنر اس اہم کام کے لیے اپنے عزم کا سرِعام اظہار کر رہے 
  انہوں نے آج ان بلز پر دستخط کرتے ہوئے انہیں قانون کی شکل دی ہے۔" 

  
"ہماری پوری تاریخ کے دوران، نیو )ٹومی جان اسکیاوونی( نے کہا،  Tommy John Schiavoniرکن اسمبلی 

یارک کے شہریوں نے ہمیشہ خود کو حقیقی امریکی ہیروز ثابت کیا ہے جو ہماری شناخت، ہماری آزادی اور ہمارے 
نومبر کو ملک بھر میں انُ تمام افراد کی قدردانی کے طور پر سابق   11آئین کا دفاع کرتے رہے ہیں۔ ہم ہر سال 

جنہوں نے امریکہ اور اس کے اتحادیوں کے تحفظ اور دفاع کے لیے خدمات انجام دی ہیں۔   فوجیوں کا دن مناتے ہیں
قانون سازی کا یہ پیکیج، جس پر حال ہی میں دستخط کیے گئے ہیں، انُ افراد کے لیے ریاست نیو یارک کی جانب سے  

کر دیا تھا۔ ان اقدامات کو  شکریہ ادا کرنے کا ایک عملی طریقہ ہے جنہوں نے ملک کی خدمت میں سب کچھ قربان
)ہوکل( اور مقننہ میں اپنے ساتھیوں کو سراہتا ہوں، اور اسمبلی کے  Hochulکامیابی سے مکمل کرنے پر میں گورنر 

سابق فوجیوں کی کمیٹی کے رکن کے طور پر، مجھے فخر ہے کہ میں نیو یارک کے سابق فوجیوں کی نمائندگی کے  
  لیے آواز بلند کر رہا ہوں۔" 

  
"نیو یارک میں ہم اس بات کا اظہار کر رہے ہیں کہ ہم نہ   )کرس برڈک( نے کہا، Chris Burdickرکن اسمبلی 

صرف اپنے سابق فوجیوں کے شکر گزار ہیں بلکہ ان کی معاونت بھی کرتے ہیں۔ یہ بلز روزگار، تحفظ اور ستائش  
کے لحاظ سے درست سمت میں ایک اہم قدم ہیں۔ ہمارے سابق فوجی اسُ سے کہیں زیادہ کے حقدار ہیں جو انہیں فی  

)ہوکل( اور  Hochulقت حاصل ہو رہا ہے، اور نیو یارک اس صورتحال کو بدلنے کے لیے پرُعزم ہے۔ میں گورنر الو
  ان بلز کے اسپانسرز کا شکریہ ادا کرتا ہوں۔" 

  
"جب ہم اس سابق فوجیوں کے دن پر اپنی وردی میں  )اسٹیفن ہاؤلی( نے کہا،  Stephen Hawleyرکن اسمبلی 

ملبوس بہادر مردوں اور عورتوں کے حوصلے اور قربانی کو خراجِ تحسین پیش کر رہے ہیں، تو مجھے فخر ہے کہ 
میں اس قانون سازی کی حمایت کر رہا ہوں جو نہ صرف ان کی خدمت کا اعتراف کرتی ہے بلکہ عملی نتائج بھی فراہم 

عذور سابق فوجیوں کے لیے ملازمت کے مواقع میں توسیع کرنے والے اور ہمارے ہیروز کو پینشن چوری کرتی ہے۔ م
اور دھوکہ دہی سے محفوظ رکھنے والے، یہ بلز اس بات کو یقینی بناتے ہیں کہ عملی اقدامات کے ساتھ نیو یارک کی 

سٹیٹ قرار دیتے ہوئے، ہم انُ افراد کے لیے اپنے شکرگزاری کا اظہار کیا جائے۔ مزید برآں، نیو یارک کو پرپل ہارٹ ا
گہرے احترام کی تجدید کرتے ہیں جو ہماری آزادی کے دفاع میں زخمی ہو گئے تھے۔ ہمارے سابق فوجیوں نے اس 

ملک کے لیے سب کچھ قربان کیا ہے۔ یہ ہماری ذمہ داری ہے کہ ہم انہیں انُ مواقع، تحفظ اور شناخت فراہم کریں جن  
  پنے عزم اور خدمت کے باعث حق دار ہیں۔" کے وہ ا

